
Astelehenean, 2006ko urriaren 23an.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

INGURUMENA, LURRALDEAREN ANTOLAMENDUA ETA ETXEBIZITZA
Nafarroako Oihan-Ondarea Babestu eta Garatzeko Foru Legearen aldaketa proiektua onetsi du Gobernuak

Astelehenean, 2006ko urriaren 23an. 1990eko abenduaren 31ko Nafarroako Oihan-Ondarea Babestu eta Garatzeko Foru Legea aldatzeko proiektua onetsi du gaur Gobernuak eta Nafarroako Parlamentura igorriko du han eztabaidatua izan dadin.
Aldaketa honen bidez erantzuna ematen zaio, alde batetik, nafar araudia Mendi Lege Oinarrizkora egokitzeko beharrari, eta beste aldetik Nafarroako Oihan Planean (1998) planteatutako proposamenei eta legedia egur merkatuko egoerara egokitzeko beharrari.
Aldaketaren funtsezko lerroak ondoko hauek dira:

-Oihan kudeaketa Natura 2000 Sarean integratu da eta harekin lotzen da.

-Onura publikoko mendien babes araubidea espreski aitortzea, izan ere, haren araubide berezia XX. Mendearen hasieratik indarrean baitago.
-Oihan kudeaketan toki Administrazioen inplikazioa bultzatzea, horrela nahi badute.

-Oihan-jabe pribatuei protagonismno handiagoa ematea beren lurretako oihan-kudeaketan.

-Antolamendu proiektuak bultzatzea oihan planifikaziorako oinarrizko tresna gisa, alde batetik, eta erreminta beharrezko gisa, beste aldetik, zertifikazioa erdiesteko mendien oihan kudeaketa jasangarri arloan.
-Ibai-sistemen babesa bultzatzea, haiek zainduz eta beren espezie berezkoak sustatuz.

-Oihan lanetarako ematen diren dirulaguntzak hobetzea, besteak beste, biodibertsitate eta Natura 2000 Sareari lotutako laguntzak ahalbideratuz.

OSASUN DEPARTAMENTUA
Nafarroako III. Osasun Plana (2006-2012) Parlamentura igortzea erabaki du Gobernuak

Plana bi ardatzetan oinarritzen da: herritarrendako banakako laguntza eta bizkortasun handiagoa osasun sisteman

Astelehenean, 2006ko urriaren 23an. Nafarroako Gobernuak aintzat hartu du gaurko bilkuran Nafarroako III. Osasun Plana (2006-2012) Parlamentura igorria izan dadin. Gobernuak badu eskumena osasun politikak planifikatzeko, ondoko araudi hauetan xedatzen den bezalaxe: Osasunaren Foru Legea eta Estatu mailako Osaun Lege Orokorra eta Osasun Sistema Nazionalaren Kohesio eta Kalitatearen Legea. Nafarroak 1991z geroztik osasun plan propioak izan ditu.
2006-2012 aldirako Nafarroako III. Osasun Planak baditu bi ardatz: herritarrendako banakako laguntza beren osasun beharretan eta itxaropenentan, eta bizkortasun handiagoa osasun sistemaren kudeaketan. Plana egiteak Departamentuaren aurrekontu baliabide guztiak konprometitzen ditu. 2007. urtean, aipatu aurrekontua 800 milioi eurokoa izanen da, hau da, Nafarroako Gobernuaren gastu publikoaren laurden bat.
Plangintza estrategikoa hiru arlotan zabaltzen da:

-Osasun publikoaren arloko populazio-helburuak dituen plan bat, prebentzio izaerakoa, eta herritarren osasunean eragina duten faktoreetan  esku hartzea (ingurumenekoak, demografikoak eta abar).

-Herritarrendako banakako laguntza plana, beren osasun beharretara egokitua, balizko eritasunaren lehenbiziko sintomak agertzen direnetik hasita oinarrizko laguntzaren medikuaren bisitarekin jarraituz eta osasun sitematik atera arte.

-Eta azkenik osasun sistemaren hobekuntza eta garapenerako plana. 

GIZARTE ONGIZATE, KIROL ETA GAZTERIA DEPARTAMENTUA
ANFAS eta ANASAPS elkarteentzako dirulaguntza bat onetsia Tuteran zentro baten eraikuntza finantzatzeko

Astelehenean, 2006ko urriaren 23an. Nafarroako Gobernuak baimena eman dio Gizarte Ongizate zuzendari nagusiari dirulaguntza zuzena eman diezaien ANFAS eta ANASAPS eklarteei Tuteran zentro baten eraikuntza finantzatzeko. Zentro horretan zenbait programa garatuko dira adimen urritasuna eta adimen eritasuna daukaten pertsonentzat.
Dirulaguntza 1.492.190 eurokoa da eta “San Francisco de Javier” Fundazioak aipatu bi elkarteei lagatako lokala egokitzeko lanak finatzatzeko erabiliko da. 

GIZARTE ONGIZATE, KIROL ETA GAZTERIA DEPARTAMENTUA
Familiak biltzeko gune bat kudeatzeko kontratua onetsirik
Astelehenean, 2006ko urriaren 23an. Nafarroako Gobernuak baimena eman dio Familia zuzendari nagusiari kontratu bat egin dezan familiak biltzeko gune bat kudeatzeko. Horretarako, 242.515 euroko gastua onetsi da.
Familiak biltzeko gunea toki edo espazio neutrala eta egokia da non biltzen diren krisian dauden familietako kideak, behar bezala prestatutako profesionalek lagunduta.

HERRI LAN, GARRAIO ETA KOMUNIKAZIO DEPARTAMENTUA
Larragan NA-132 errepidea hobetzeko obrak kontratatzea onetsi da, 758.781 euroko aurrekontuarekin

Astelehenean, 2006ko urriaren 23an. Nafarroako Gobernuak baimena eman du gaurko bilkuran Larragan errepideen gurutzagune bat egokitu eta hobetzeko obrak kontratatzeko. Aipatu gurutzaguneak ondoko errepide hauek lotzen ditu: NA-132 (Lizarra-Tafalla-Zangoza) eta Artaxona-Martzilla ardatza (NA-6020 errepidea, Carrascal-Martzilla I; eta NA6100, Carrascal-Martzilla II).


Kontratazioaren aurrekontua 758.781,38 eurokoa da. Horietarik 194.000 euro 2006ko aurrekontuen kargura finantzatuko dira eta gainerako 564.781,38 euroak 2007. urteko aurrekontuen bidez.

INDUSTRIA ETA TEKNOLOGIA, MERKATARITZA ETA LAN DEPARTAMENTUA
1,01 milioi euroko hainbat urtetarako gastua ontesi da I+G+B proiektuetarako dirulaguntzen zain dauden eskariak tramitatzeko


Astelehenean, 2006ko ekainaren 26an.  Nafarroako Gobernuak 1,01 milioi  euroko hainbat urtetarako gastua onetsi du gaurko bilkuran ikerkuntza, garapen eta berrikuntza (I+G+B) proiektuetarako dirulaguntzen zain dauden eskariak tramitatu ahal izateko. Gastua 2006tik 2009ra bitarteko aurrekontuen kargura ordainduko da eta dirulaguntza jasoko duten proiektuen bidez 9,3 milioi euroko inbertsioa aurreikusten da.

Dirulaguntzak erabiliko dira I+G+B proiektuak egiteko enpresek sinatu maileguen interes-hobariak emateko. Proiektu hauen iraupena urte bat eta hiru urte bitartekoa izan daiteke, beraz, dirulaguntza hauek behar bezala kudeatzeko ezinbestekoa da gastua konprometitzea heldu diren ekitaldietako aurrekontuen kargura.
KULTURA ETA TURISMO DEPARTAMENTUA
Hitzarmen bat onetsi da “Kultura eta zibilizazioei buruzko gazteen elkarrizketa” izeneko kongresua antolatzeko

Astelehenean, 2006ko ekainaren 26an.  Nafarroako Gobernuak lankidetza hitzarmen bat onetsi du Kultura eta Turismo Departamentuak eta Asia Etxeak eta Europa Fundazioak sinatzeko, “Kultura eta zibilizazioei buruzko gazteen elkarrizketa” izeneko kongresua antolatzeko. Kongresuan Xabierko Frantziskoren Jaiotzaren V. Mendeurrenaren ekitaldien barrenean eginen da, azaroaren 19tik 22ra. Onetsitako gastua 26.000 eurokoa da.
EKONOMIA ETA OGASUN  DEPARTAMENTUA
Gobernuak Atarrabiako hiru etxebizitza eta Argaraiko txalet bat laga dizkio adinagabekoentzako Xilema Elkarteari


Astelehenean, 2006ko ekainaren 26an.  Nafarroako Gobernuak erabaki du gaurko bilkuran Atarrabiako hiru etxebizitza eta Argaraiko txalet bat dohainik lagatzea adin txikikoak hartzen dituen Xilema Elkarteari.

Familia Zuzedaritza Nagusiak joan zen abuztuan aipatu elkarteari esleitu zizkion 12 plaza Behaketa eta Harrera Zentroan. Guztira, zentroak 40 plaza ditu laguntzako egoitzarako eta 18 eguneko zentrorako.
EKONOMIA ETA OGASUN  DEPARTAMENTUA
Gobernuak lau piezen dohaintza onetsi du “Julio Caro Baroja” Museorako


Astelehenean, 2006ko ekainaren 26an.  Nafarroako Gobernuak laborantzako lau tresnen dohaintza onetsi du gaur, Inmaculada Ilarraz Urtasunek egin duena “Julio Caro Baroja” Museoko fondoetarako.

Emandako piezak alde batetik bi laia dira, nafar motakoak eta kirten  luzekoak, eta beste aldetik sega-ingude bat eta zurezko pieza bat, eskularruaren formakoa, segalariek erabiltzen zutena behatzak babesteko ebaketetatik.

